


تمارين الاحصاء " جداول التوزيع التكراري "

# المدى = اكبر مشاهدة  -  اصغر مشاهدة  <<   في البيانات المعطاة
# طول الفئة  ( اللي هو دلتا ) = المدى ÷ عدد الفئات  <<  عدد الفئات رحـ يكون من المعطيآت في ـآلسؤال
*مثالـ :
ابني توزيع تكراري يمثل درجات 30 طالب في الاختبار النهائي .. حسب المعطيات التالية :
عدد الفئات = 6
الدرجات كالتالي :

15 , 21 , 22 , 25 , 30 , 35 , 33 , 18 , 41 , 42
47 , 26 , 19 , 20 , 29 , 30 , 38 , 36 , 35 , 19
17 , 16 , 21 , 22 , 32 , 33 , 35 , 41 , 45 , 46

 طريقة الحل :
1/ نوجد المدى <<  اكبر مشاهدة (47)  -  اصغر مشاهدة (15) = 32
2/ نوجد طول الفئة  (دلتا) <<  المدى (32) ÷ عدد الفئات (6) = 5.3 و تساوي بالتقريب (6) " دائما نقرب لاعلى "
^ هنا خلصنا الحل الرياضي نجي نبني الجدول تبع التوزيع ..
1/ نحدد الفئة الاولى و تكون اصغر مشاهدة = 15 و نسميه " الحد الادنى "
2/ نحدد " الحد الاعلى " << الحد الادنى + دلتا  – وحدة الدقة << 15+ 6 – 1 = 20<<  وحدة الدقة تكون 1 اذا كان العد صحيح
^ الفئة الاولى صارت كذا ( 20-15) .. كيف نجيب الفئات الباقية ؟!
نزيد دلتا  على  واحد من الحدين اللي عندنا .. يعني :
ممكن نزيد دلتا  (6) على الحد الادنى 15 .. ويطلع عندنا الحد الادنى للفئة الثاني اللي هو 21
الفئة الثانية رح تكون : (26-21)
ممكن نزيد دلتا (6) على الحد الاعلى 20 و يطلع عندنا الحد الاعلى للفئة الثانية .. 26 
في طريق ثالثة ويمكن تكون اسهل :
نزيد (1) على الحد الاعلى اللي هو (20) و يصير 21 ) الحد الادنى للفئة الثانية ) ومن عنده نبدا نزيد دلتا 6 ..
يعني نقول 21,22,23,24,25,26 .. الحد 26 هو الحد الاعلى للفئة الثانية
^ و نستمر الى 6 فئات .. يعني 6 خانات ..
	التكرارات fi
	الفئات
	عدد الفئات

	7
	20-15
	1

	6
	26-21
	2

	4
	32-27
	3

	7
	38-33
	4

	3
	44-39
	5

	3
	50-45
	6


	النتيجة رح تطلع كذا ..	
^ نجي للتكرارات شلونن نطلعها من هـ البيانات ؟!

1/ نبدأ من الفئة الاولى طبعآ ..تبدا من 15 و تنتهي عند 20
نروح للبيانات و نعد الاعداد اللي تندرج بينهم .. رح يطلعون 7 <<   بعض الاحيان حتى المكرر عديهـ وياهمـ
^ عشان تعرفون كيف جبتهم الـ 7 : الاعداد هي :
15 -18 – 19 -17- 16 – 19 – 20 << صار عددهم 7 " مش مجموعهم "
2/ نفس الطريقة للفئة الثانية .. نجيب الاعداد اللي تندرج تحت 21 و تنتهي عند 26.. و رح يطلعون 6 <<   برضو المكرر احسبوهـ معاهمـ

و نكمل بنفس الطريقة و لازم ننتبهـ .. و الافضل كل ما شلتي عدد اشطبي عليهـ عشان ما تعدينهـ مرة ثانية و تحوسين
^ طبعا عشان نتأكد من حلنا اذا صح او لا .. وش نسوي ؟!
عدد البيانات : اللي هي درجات 30 طالب .. ننجمع التكرارت .. اذا طلعت 30 .. احنا ماشين صح .. اذا اكثر او اقل معناتهـ خبصنآ
^ مجموع التكرارت عندنا 30 يعني حنا كذا .. 
# طيب نقطة ثانية : اللي هي " مراكز الفئآت " شلون نجيبها؟!
1/ نجي للفئة الاولى : نجمع الحدين الادنى و الاعلى و نقسمهم على عددهم <<  17.5
2/ الفئة الثانية نفس الحركة : نجمع الحدين و نقسمهم على عددهم  <<   = 23.5
^ ونكمل الى اخر فئة عندنا رحـ يصير الجدول اللي كان عندنا كذا :
# شيءء ثاني .. الفئات الفعلية :
نأخذ  (نطرحـ ) من الحد الادنى   (0.5) وحدة الدقة و نزيده على الاحد الاعلى ( احنا وحدة الدقة عندنا بهذا المثال 1 عدد صحيح .. هذا النص تبعهـ.. طيب اذا كانت وحدة الدقة 0.1 <<  (0.05) .. رحـ تصير بالجدول كذا
# طيب و التكرار النسبي و المئوي وش قصتهم ؟!

^ هذولـ مكملين لبعض  كيف ؟
	الفئات الفعلية
	مراكز الفئات xi
	التكرارات fi
	الفئات
	عدد الفئات

	20.5-14.5
	17.5
	7
	20-15
	1

	26.5-20.5
	23.5
	6
	26-21
	2

	32.5-26.5
	29.5
	4
	32-27
	3

	38.5-32.5
	35.5
	7
	38-33
	4

	44.5-38.5
	41.5
	3
	44-39
	5

	50.5-44.5
	47.5
	3
	50-45
	6


التكرار النسبي كيف تجيبينه : نقسم التكرار على مجموع الفئات .. يعني الفئة الاولى التكرار النسبي تبعها كذا <<  = 0.233

^ باشطح للفئة 5 اللي هي (44-39) .. تكرارها 3 .. كيف بيكون تكرارها النسبي <<  = 0.1

التكرار المئوي اسهل : بعد ما نطلع التكرار النسبي نضربهـ في 100%
نطبق هـ الكلام على الفئة الاولى اللي تكرارها النسبي = 0.233 × 100% = 23.3%
و الفئة الـ 5 اللي شطحت لها .. تكرارها النسبي = 0.1 × 100% = 10%
^ نشوف شكل الجدول بعد الاضافات .. وبعد ما نكملهـ كلهـ :

	التكرار المئوي
	التكرار النسبي
	الفئات الفعلية
	مراكز الفئات xi
	التكرارات fi
	الفئات
	عدد الفئات

	0.233×100%= 23.3%
	 = 0.233
	20.5-14.5
	17.5
	7
	20-15
	1

	20%
	= 0.2
	26.5-20.5
	23.5
	6
	26-21
	2

	13.3%
	=  0.133
	32.5-26.5
	29.5
	4
	32-27
	3

	23.3%
	0.233
	38.5-32.5
	35.5
	7
	38-33
	4

	10%
	= 0.1
	44.5-38.5
	41.5
	3
	44-39
	5

	10%
	0.1
	50.5-44.5
	47.5
	3
	50-45
	6












# التكرار المتجمع الصاعد :
هو جدول يحتوي على الحدود العليا الفعلية  مع التكرارت المتجمعة
كيف نبنيهـ..نجيب الفئات الفعلية العليا ..( اللي بآلاطار ـآلورديـ ) و نحط عيننا على التكرارات Fi ..

و نبدأ بالخطوات التالية :
1/  التكرار المتجمع الاول دايما نفس التكرار fi و = 7 .. في سالفة الصفر هذيـ تعقد شوي
2/ نبدا نزيد على الـ7 تبع التكرار المتجمع .. التكرار fi  تبع الفئة الثانية عشان نجيب : التكرار المتجمع الثاني .. يعني التكرار المتجمع الاول 7 نزيد عليهـ 6 (fi تبع الفئة الثانية ) = 13 (التكرار المتجمع للفئة الثانية ).. بتوضح بالجدول
3/ الناتج الحين 13 .. نروح للـ fi تبع الفئة الثالثة اللي هو (4) و نزيده على الـ 13 رحـ يطلعـ ـآلناتج : 17 و هذا هو التكرار المتجمع الثالث ...
^ و نكمل بنفس الطريقة ...


	التكرار المتجمع الصاعد
	الفئات الفعلية
	التكرارات fi
	الفئات
	عدد الفئات

	7
	20.5-14.5
	7
	20-15
	1

	13
	26.5-20.5
	6
	26-21
	2

	17
	32.5-26.5
	4
	32-27
	3

	24
	38.5-32.5
	7
	38-33
	4

	27
	44.5-38.5
	3
	44-39
	5

	30
	50.5-44.5
	3
	50-45
	6












و انتهى شرحـ التوزيعـ التكراريـ 

Jay rose 






